
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаын сынöд транспортöн олысьясöс могмöдöм йылысь
Медым могмöдны Коми Республикаын олысьясöс сынöд транспортöн да "Россия Федерацияса субъектъяслöн государственнöй власьт законодательнöй (бöрйöм) да олöмö пöртысь власьт органъяс котыртан öтувъя принципъяс йылысь" федеральнöй оланпас серти, "Донъяс (тарифъяс) государственнöя ладмöдöм кузя мераяс йылысь" Россия Федерацияса Правительстволöн 1995 во март 7 лунся 239 №-а шуöм серти Коми Республикаса Правительство шуис:
1. Индыны, мый Коми Республика мутасын межмуниципальнöй сынöд транспортöн олысьясöс могмöдöны содтöдын индöм Положение серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс министр И.А. Поздеевлы.

3. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысь                                                    В.Торлопов

Сыктывкар

2009 вося январ 14 лун

2 № 
Коми Республикаса Правительстволöн

2009 во январ 14 лунся 2 №-а шуöм дорö
СОДТÖД

Коми Республика мутасын межмуниципальнöй сынöд транспортöн олысьясöс могмöдöм йылысь
ПОЛОЖЕНИЕ

1. Тайö Положениеыс регулируйтö Коми Республика мутасын межмуниципальнöй сынöд транспортöн олысьясöс могмöдан юкöнын торъя юалöмъяс.
2. Олысьясöс межмуниципальнöй сынöд транспортöн могмöдöмсö котыртö Коми Республикаса промышленносьт да энергетика министерство.

3. Олысьясöс межмуниципальнöй сынöд транспортöн могмöдöм вылö Коми Республикаса промышленносьт да энергетика министерство:

1) олысьясöс транспортöн могмöдан юкöнын лöсьöдö да збыльмöдö государственнöй политика;

2) лöсьöдö да нуöдö муниципальнöй авиационнöй маршрутъяслысь реестр (водзö – муниципальнöй авиационнöй маршрутъяс);

3) индö межмуниципальнöй авиационнöй маршрутъяслысь воссян, выльысь оформитан, недыр кад кежлö дугöдан либö тупкан пöрадок;

4) сöгласуйтö конкурсын вермысь новлöдлысьяслы (водзö – новлöдлысь) межмуниципальнöй авиационнöй маршрутъясті сынöд транспортлысь ветлан расписание;

5) нуöдö межмуниципальнöй авиационнöй маршрутъясті пассажиръясöс да туй кöлуй новлöдлöмын право сетöм вылö конкурсъяс (водзö – конкурс);
6) дасьтö конкурс вылö документация, лöсьöдö конкурснöй комиссия, нуöдö конкурссö;

7) новлöдлысьяскöд кырымалö межмуниципальнöй авиационнöй маршрутъясті пассажиръясöс да туй кöлуй новлöдлöмын право сетöм вылö сёрнитчöмъяс (водзö – сёрнитчöм);
8) видзöдö сёрнитчöмъясын условиеясö кутчысьöм бöрся да олысьясöс транспортöн могмöдöм бöрся;

9) вöчö законодательствоöн индöм мукöд удж.

4. Межмуниципальнöй авиационнöй маршрутъясті пассажиръясöс да туй кöлуй новлöдлöны межмуниципальнöй авиационнöй маршрутъясті пассажиръясöс да туй кöлуй новлöдлöмын право сетöм вылö конкурс серти.
5. Конкурсыс нуöдсьö сы могысь, медым вöлі бур конкуренция, медым бöрйыны конкурируйтны вермысь новлöдлысьясöс, кодъяс сетасны пассажиръясöс да туй кöлуй новлöдлöмын безопаснöй да медбур условиеяс.

6. Конкурсыс нуöдсьö сёрнитчöм кырымалöм вылö право сетöм могысь.

7. Конкурсыс нуöдсьö сэк, кор:

1) олысьясöс могмöдöны межмуниципальнöй ветлöмын сынöд транспортöн;
2) восьтöны выль межмуниципальнöй авиационнöй маршрут;

3) межмуниципальнöй авиационнöй маршрутъясті пассажиръясöс да туй кöлуй новлöдлыськöд сёрнитчöмыслöн помасьö выныс;

4) межмуниципальнöй авиационнöй маршрутъясті пассажиръясöс да туй кöлуй новлöдлыськöд сёрнитчöмсö кадысь водз дугöдöны (сы лыдын новлöдлысь дугöдö ас кöсйöм серти маршрутсö (маршрутъяссö).

8. Конкурс нуöдсьö:

1) 90 лун чöжöн тайö Положениелöн 7 пунктса 1, 2 да 4 подпунктъясын индöм лоöмторъяс артман лунсянь;

2) 90 лун чöжöн тайö Положениелöн 7 пунктса 3 подпунктын индöм лоöмторъяс артман лунсянь.

9. Сёрнитчöмыс кырымавсьö конкурслöн кывкöртöдъяс серти либö тайö Положениеöн индöм случайяс дырйи.

10. Межмуниципальнöй авиационнöй машрутъясті пассажиръясöс да туй кöлуй недыр кад новлöдлöм вылö сёрнитчöм (водзö – недыр кад новлöдлöмъяс) кырымавсьö конкурстöг сэк, кор:

1) маршрутті (маршрутъясті) ветлöмын коланлуныс виччысьтöм лоöмтор сяма;

2) межмуниципальнöй авиационнöй маршрутъясті пассажиръясöс да туй кöлуй новлöдлан услугаяссö новлöдлысьыс оз вöч, сы лыдын сёрнитчöмсö оз кöсйы пöртны олöмö либö дугöдö сійöс кадысь водз;

3) конкурсыс лыддьыссьö артмытöмöн;

4) конкурс мунö сійö кадколастö, мый индöма 8 пунктын.

5)  новлöдлысьлöн, коді сёрнитчöм серти сетö услугаяс пассажиръясöс да туй кöлуй новлöдлöм кузя, пассажиръясöс новлöдлöм вылö эксплуатант сертификатыс либö лицензияыс недыр кад вылö дугöдсьö либö бырöдсьö.

11. Тайö Положениелöн 10 пунктса 1 да 4 подпунктъясын индöм подувъяс вылын недыр кадся новлöдлöмъяс вылö сёрнитчöмъяссö кырымалöны виччысьтöм сяма лоöмторъяс бырöдтöдз (дугöдтöдз).

12. Тайö Положениелöн 10 пунктса 2 да 3 подпунктъясын индöм подувъяс вылын недыр кадся новлöдлöмъяс вылö сёрнитчöмсö кырымалöны конкурслöн кывкöртöдъяс кузя кырымалöм сёрнитчöм вынсявтöдз.

13. Межмуниципальнöй авиационнöй маршрутъясті пассажиръясöс да туй кöлуй недыр кад новлöдлысьяс вермöны участвуйтны межмуниципальнöй авиационнöй маршрутъясті пассажиръясöс да туй кöлуй новлöдлöмын право сетöм вылö конкурсын.

14. Межмуниципальнöй авиационнöй маршрутъясті пассажиръясöс да туй кöлуй новлöдлігöн новлöдлысьяслы колö:

1) кырымавны сёрнитчöм либö недыр кад новлöдлöм вылö сёрнитчöм;

2) кутчысьны законодательствоö да кырымалöм сёрнитчöмын условиеясö; 

3) пöртны олöмö индöм ногöн сöгласуйтöм расписание;

4) индыны пассажиръясöс да туй багаж новлöдлöмысь мынтысьöмсö Коми Республикаса тариф службаöн урчитöм тарифъяслы да (либö) налöн медыджыд тшупöдлы лöсялана мында;

5) могмöдны пассажиръясöс условиеясöн да наысь мынтысьöмсö законодательствоöн урчитöм кокньöдъяс тöд вылö босьтöмöн;

6) кырымавны лöсялана лицензияа страхöвöй компаниякöд сёрнитчöмъяс да быть страхуйтны пассажиръясöс да туй кöлуй межмуниципальнöй авиационнöй маршрутъясті пассажиръясöс да туй кöлуй новлöдлігöн;

7) кутчысьны законодательстволöн мукöд корöмö.  
Исакова 5 033 пас    

